
CHOLAN TZIJ 

ACHIBILANIC: Jun molaj achi'a' ri niquic'uaj ri aj chicajel 
uchuk'a'. 

ADAN: Ri nabey achin. Rubini'an Miguel tok manjani talex 
pe chuvach'ulef. Xuto' chutz'uquic re ruvach'ulef. 

AJ CHICAJEL UCHUK'A': 1. Ri ruchuk'a' ri Dios achojro­
ma niban ronojel y niya'ox ruchuk'a' chire ronojel. 2. Ri 
ruchuk'a' y ri ruk'atbel tzij ri Dios ri nuya' rija' chique ri 
achi'a' chiquiturusaxic ri vinaki'. 

Rl AJ CHICAJEL UCHUK'A' RICHIN Rl AARON: Ri chak'­
laxel aj chicajel uchuk'a' chupan ri K'ataj. Ruc'uan re 
oyonic re': to'onel, tijonel, teuchunel, y obispo. 

AJ JUDA: Ri vinaki' ri e c'o chupan ri rijatzul ri Juda o 
chupan ri jun religion rubini'an judfa. 

AJAF: Dios, ri K'atoy Tzij. Q'uiy mul nikabij Ajaf chire ri 
Jesus. 

Rl BIBLIA: Jari' jun chique ri nabey tak vuj richin ri K'ataj. 
Ruc'uan ri Ojer Retal Tzij y chuka' ri C'ac'a' Retal Tzij. 

CAK'O LAJUJ C'AL JUNA': Ri jun mil juna' richin uxlani­
bel c'u'x tok ri Jesucristo xtuk'et tzij chuvech re ruva­
ch'ulef. Chuka' nibix milenio chire. 

CAMELABEL: Jari' tok jun vinek c'o ri nuya' ak'anij chire 
ri Dios. Jari' chuka' tok jun vinek c'o ri nuya' can roma 
ri utzilej rutzijol ri Jesucristo. 

GAMIC RICHIN Rl CH'ACULAJ: Jari' tok ri ruch'acul y ri 
ruxlabal jun vinek niquich'er qui' chiquivech. 

GAMIC RICHIN Rl UXLABEL: Jari' tok jun vinek nich'aratej 
el riq'uin ri Dios coma ri rumac. 

CAMULUNIC, TZOLIJITAJIC: 1. Jari' ri niban tok jun vinek 
c'o ri nuya' pe chic o nutzolij junan achi'el rubanon 
can. 2. Ri rutz'akatisanic ri utzilej rutzijol ya'on pe chic 
chuvach'ulef. 

Rl COLONEL: Jesucristo. Rija' oj rucolon pe chupan ri 
camic richin ch'aculaj y rubanon jun rubeyal richin yoj­
colotej pe chupan ri camic rich in uxlabel chuka'. 

380 



COLOTAJIC: 1.Jari' tok ri ch'aculaj y ri uxlabel niquitun 
qui' chic jumul. 2. Tok ri vinek e osk'opin chic riq'uin ri 
camic, ri itzel vinek, y ronojel ri itzel. 3. Ri tzeketajic, ri 
tzakatisanic, y ri c'aslen jumul. 

CUYUBEL MAC: Jari' tok yecuyutej ri rumac jun vinek. 

Rl C'AJOLAXEL: Jesucristo. Ri Ruc'ajol ri Dios. 

C'ASLEN JUMUL: Ri c'aslen jumul, achi'el ri ruc'aslen ri 
Dios, chupan ri nabey c'ojlemal. Jare' jun c'aslen ri man 
q'uisel ta. 

C'ASTAJIBEL: Jari' tok niquitun chic ri ruch'acul y ri ruxla­
bal jun vinek. Tok c'astajinek chic jun vinek, manjun 
bey xtiquibech'ara' qui' chic ri ruch'acul y ri ruxlabal. 

C'O PA RUVI': Jari' tok jun vinek nik'aton tzij y ruc'uan 
quibey ch'aka' chic. 

C'ULANEN TZIJ: Jari' tok jun vinek nuya' rutzij riq'uin ri 
Dios ·a quiq'uin ch'aka' chic vinaki'. 

CHINAMIT: familia 

CHOJLAXELA' CHUPAN Rl RUQ'UISIBEL TAK K'IJ: Ri 
vinek ri e c'o chupan ri Ruk'ataj ri Jesucristo quichin ri 
Chojlaxela; chupan ri Ruq'uisibel tak K'ij 

CHOJMILAL: 1. Ri utz y ri choj. 2. Ri utz y ri choj ri 
nuben ri Dios. 

CH'ABALINEL: Jun vinek chupan ri K'ataj ri noyox chu­
ch'abalixic ri utzilej rutzijol. 

Rl CH'ABEL RICHIN ETAMABEL: Jun lok'olej k'alajirisanic 
chirij ri raxnakil. Xya'ox chire ri Jose Smith chupan ri 
juna' 1833. Tatz'eta' ri tanaj 89 richin Ri Ruxe'el Tijonic 
y ri C'ulanen Tzij. 

CH'AJCH'OJILEJ C'ASLEN: Jun vinek ri man nitz'i'in ta y 
ch'ajch'oj ri ruc'aslen. 

CH'UCH'UJ RANIMA JUN VINEK: Vi jun vinek ch'uch'uj 
ranima, nurayij nretamaj mas y man c'ayef ta richin niti­
jox. 

DIOS: Dios, ri Jumul Tata'ixel. Ri Rutata' ri Jesucristo y 
quichin ri cuxlabal conojel ri vinek. 

ETZELANEL: Jun vinek ri nupaba' ri' chuvech jun chic. 
Jare' jun chique ri rubi' ri Satanas. 

381 



EVA: Ri rixjayil ri Adan. Ri nabey ixok. 

GENTILI': 1. Ri vinaki' ri man e aj ta ri rujayul ri Israel. 2. 
Ri vinaki' ri man e aj Juda ta. 3. Ri vinaki' ri man e c'o 
ta chupan ri Ruk'ataj ri Jesucristo quichin ri Chojlaxela' 
chupan ri Ruq'uisibel tak K'ij. 

IJATZUL K'AXINEK EL: Jare' ri rati't rumama e k'axinek 
can richin jun vinek. 

IJATZUL PETENEK: Jare' ri tak ac'uala' ri e petenek 

ITZEL: Man utz ta. Vi jun achin man nunimaj ta rutzij ri 
Dios y nubanala' ri etzelal, nikabij chi rija' jun itzel 
achin. 

Rl ITZEL VINEK: Jun uxlabinel ac'ual richin ri Dios. Rija' 
xupaba' ri' chuvech ri Dios. Chuka' rubini'an Lucifer o 
Satanas. Ja rija' ri tz'ucuyon richin ri mac. 

IYAJ MAMAJ IJATZUL: Ri janipe juna' ri e c'o chiquicojol 
tata'aj y ri ralc'ual y ri rumam. 

Rl JEBELILEJ ABEJ Rl NIM RAJEL: Jun chique ri nabey 
tak vuj richin ri K'ataj. La Perla de Gran Precio. 

JESUCRISTO: Ri Kajaf y ri junayon Ruc'ajol ri Dios y ri 
nabey alc'ualaxel pan uxlabel. Ja rija' ri Kacolonel. 

JIQUIBANIC: Jun nimanic jiquil ri nuc'ul jun vinek riq'uin ri 
ruk'alajirisanic ri Uxlabixel. Ja nimanic ri' chirij jun lok'o­
lej etamabel o chirij jun rubanobal ri Ajaf. 

JOTOBENEN: Yojjotobeyej vi yojnimer chupan ri utzilej 
rutzijol y nikabanala' mas utz ronojel k'ij. 

JOYOVABEL: Jari' tok nijoyovex ruvech jun vinek. Ajova­
bel, y cuyubel mac. 

Rl JUNAYON: Ri junayon Ruc'ajol ri Dios alaxinek chuva­
ch'ulef riq'uin ri Dios Tata'ixel. Jare' ri Jesucristo. 

JUMUL: man q'uisel ta 

JURAYIL K'EKU'M: Ri c'ojlibel acuchi c'o vi ri diablo qui­
q'uin ri e tzekelbeyon richin. 

KASANIC CHUXE' YA': Jari' jun takbel ri nic'atzin chi 
niban richin noc jun vinek chupan ri Ruk'ataj ri Jesu­
cristo quichin ri Chojlaxela' chupan ri Ruq'uisibel tak K'ij 
y chuka' chupan ri nabey ajavaren. 

382 



Rl KASANIC CHUXE' YA' PA QUIBI' Rl CAMINAKI': Jun 
takbel ri niban xaxe chupan ri lok'olej nimajay richin ri 
Ajaf. 

K'ATBEL TZIJ: Ri k'ij y ri uchuk'a' ri niya'ox chire jun 
vinek chuc'uaxic quibey ri vinaki' chupan ri K'ataj. 

Rl K'IJ TOK JUN VINEK NREJKALEJ Rl NUBEN: Jare' ri 
k'ij tok jun vinek c'o nrejkalej ri nuben can rija'. Q'uiy 
mul re k'ij re' napon tok jun vinek niq'uis 8 rujuna'. 

LAJUJITAKIL: Nel chi tzij chi naya' chire ri Dios jun centa­
vo chijujun lajuj centavo ri nach'ec. 

LOK'OK'EBEL: Jari' tok jun vinek janfla yerajo' ri ch'aka' 
chic. Jari' chuka' ri kitzij rajovabal ri Cristo. 

Rl LOK'OLEJ CUKUBANEL C'U'XLAL: Ri Uxlabixel. 

Rl LOK'OLEJ C'OJLIBEL RICHIN QUICOTEN: Jun nic'aj 
che ri quic'ojlibal ri uxlabel. Chiri' ri utzilej tak vinaki' 
nicoyobej ri c'astajibel. 

LOK'OLEJ CH'OVEN: Jari' tok jun vinek nich'o ak'anij 
riq'uin ri Dios. 

Rl LOK'OLEJ ELESANEL: Ri Colonel, Jesucristo. · 

LOK'OLEJ JIQUIBANEL: Jun achin ri cha'on y takon roma 
ri Dios chuya'ic lok'olej jiquibanic chirij ri Jesucristo. 
Jare' jun oyonic chupan ri Aj Chicajel Uchuk'a' richin ri 
Melquisedec. 

LOK'OLEJ K'ALAJIRISANIC: Jari' niban tok ri Dios nuk'a­
lajirisaj ri rurayibal chiquivech ri vinaki'. 

LOK'OLEJ NIMAJAY RICHIN Rl AJAF: 1. Jun lok'olej jay 
turusan chubanic lok'olej takbel richin ri utzilej rutzijol. 
2. Jun c'ojlibel acuchi niya'ox vi ri ruk'ij ri Dios y acuchi 
niban vi lok'olej ch'oven. 3. Jun ch'aculaj, ri rachoch r-i 
uxlabel. 

LOK'OLEJ RUQUILIC JUN VINEK: Jari' niban tok niya'ox 
aceite pa ruvi' jun vinek chuturusaxic. 

LOK'OLEJ RUTZIJOL: 1. Ri ruch'abel jun profeta chirij ri 
achique xtic'ulvachitej apon. Ja ch'abel ri', sakirisan pe 
roma ri Dios. 

LOK'OLEJ SIPANIC CHUPAN Rl LOK'OLEJ NIMAJAY 
RICHIN Rl AJAF: Jare' jun nimalej turusanic ri niya'ox 

383 



chique ri chojilej tak vinek ri e c'o chupan ri K'ataj. 
Niya'ox chupan ri lok'olej runimajay ri Ajaf. 

LOK'OLEJ TZ'IBANIC: 1. Ri ruch'abel ri Dios ri niquiq'uen 
ri lok'olej tak achi'a' riq'uin ri ruchuk'a' ri Uxlabixel. 2. Ri 
ch'abel chupan ri nabey tak vuj richin ri K'ataj. 

LOK'OLEJ VA'IN: 1. Ri takbel tok niturusex ri caxlan vey y 
ri ya' y niyatej chique ri e c'o chupan ri K'ataj. 2. Ri 
caxlan vey y ri ya' ri yecusex achi'el jun retal richin ri 
ruch'acul y ri ruquiq'uel ri Colonel. 

LOK'OLEJ XUCULIBEL: 1. Ri c'ojlibel acuchi xebanatej vi 
ri camelabel chupan ri ojer tak k'ij. 2. Chupan re k'ij re', 
ri lok'olej xuculibel jare' ri c'ojlibel chupan ri runimajay ri 
Ajaf acuchi yeban vi ri c'ulanen tzij y tunubanic. 

MAC: Jare' ri ruk'ajic ri rupixa' ri Dios. 

MAN CAMEL TA: 1. Ri ruc'as.len jun vinek tok c'astajinek 
chic. 2. Tok jun vinek man nitiquir ta nicom. 

Rl MOLOJRI'IL CHILA' CHICAJ: Jun nimalej molojri'il ri 
xban chicaj tok manjani kojalex pe. Chiri' c'a, ri Tata'i­
xel xuk'alajirisaj chikavech ri rubeyal richin ri tzeketajic y 
ri lok'olej elesanic pa mac y xucha' ri Jesucristo richin 
xtibe'oc ri Kacolonel. 

MOLOTAJIC RICHIN Rl ISRAEL: Jari' nel chi tzij chi pa 
ruq'uisibel tak k'ij ri vinaki' rich in ri Israel xtiquimol qui'. 

MOYMOTINEK AJAVAREN: Ri ruca'n ajavaren chique ri 
oxi' rajavaren ri Dios. 

NABEY C'ASLEN: Ri c'aslen tok manjani kojalex pe vave' 
chuvach'ulef. 

Rl NABEY TAK VUJ RICHIN Rl K'ATAJ: Ri Biblia, ri Vuj 
richin ri Mormon, ri Ruxe'el Tijonic y ri C'ulanen Tzij, y 
ri Jebelilej Abej ri Nim Rajel. 

Rl NABEY VI'XALONIC: Jari' ri achibilanic ri c'o pa quivi' ri 
ch'aka' chic tak achibilanic chupan ri K'ataj. Jari' ri 
ruvi'xal ri K'ataj y ri rupixabanela'. 

NALEX CHUPAN Rl C'ULANEN TZIJ: Nibix chi jun ac'ual 
nalex pe chupan ri c'ulanen tzij vi ri rute' rutata' e tunu­
ban chic chupan ri lok'olej runimajay ri Ajaf. 

NICOCH'ON C'A PA RUO'UISIBEL: Tok jun vinek yeruta­
kej ri rupixa' ri Dios, c'a pa ri ruq'uisibel ri ruc'aslen. 

NIMEVAYIN: Nel chi tzij chi jun vinek man niva' ta, man 
nikumun ta richin nijeloj apon riq'uin ri Ajaf. 

NIMEY TZIJ: Jari' tok jun vinek nunimaj tzij. 

TAKON PA NABEY C'ASLEN: Vi jun vinek xk'ijux can chu­
pan ri nabey c'aslen richin xo'rubana' jun samaj vave' 
chuvech re ruvach'ulef, nikabij chi rija' xtak tok rubanon 
can. 

NITZ'I'IN: Jari' tok jun vinek nic'oje' riq'uin jun chic vinek 
ri man ja ta rixjayil ta o man rachijil ta. 

NUC'AJISAJ RUVECH: Jari' tok niban chi jun vinek nutoj ri 
rajel ri' itzel rubanobal. 

NUCH'AJCH'OJIRISAJ: Jari' tok jun vinek nuben ch'ajch'oj 
chire jun cosa. 

NUJECH'EJ: Ri uc'uey tak bey chupan ri K'ataj niquije­
ch'ej jun vinek tok niquiya' quik'a' pa ruvi' y niquitek pa 
jun samaj. 

NUJIOUIBA' JUN VINEK CHUPAN Rl K'ATAJ: Nikajiquiba' 
jun vinek chupan ri Ruk'ataj ri Jesucristo quichin ri 
Chojlaxela' chupan ri Ruq'uisibel tak K'ij tok xuben yan 
ri kasanic chuxe' ya'. Jac'ari' chuka' tok niya'ox ri Uxla­
bixel chire. 

NUPACHK'OMIJ Rl': Tok jun vinek nuc'ul ri utzilej rutzijol 
ri Jesucristo y nikasex chuxe' ya' y nijiquibex chupan ri 
K'ataj, nikabij chi xupach'komij ri'. Jare' nikabij chique ri 
vinek ri ye'oc chupan ri K'ataj tok c'o chic 8 quijuna'. 

NUSAMAJIJ Rl LOK'OLEJ VA'IN: Tok niturusex y nijach ri 
Lok'olej Va'in chique ri vinek ri e c'o chupan ri K'ataj. 

NUTEK JUN ACHIN CHUPAN Rl AJ CHICAJEL UCHUK'A': 
Tok ri uc'uey tak bey chupan ri K'ataj niquiya' quik'a' 
pa ruvi' jun achin y niquiya' jun samaj chire rija' chupan 
ri aj chicajel uchuk'a', nikabij chi niquitek ri achin ri' 
chup~m ri aj chicajel uchuk'a'. 

NUTUN: C'o modo chi jun achin y jun ixok yetunutej chu­
pan ri lok'olej runimajay ri Ajaf. Rije' yetunutej richin 
jumul, vi niquitakej ri rupixa' ri Dios. 

NUTZ'UC: Niban ruc'ojlen ri rutiquiribel ri c'o can. 

NUYA' LOK'OLEJ RUTZIJOL: 1. Tok jun profeta nuya' 
rutzijol chirij ri achique xtic'ulvachitej na apon y xa man­
jani tic'ulvachitej, nikabij chi rija' nuya' lok'olej rutzijol. 

NUYA' RUK'IJ: Jari' tok jun vinek nusamajij y numatioxij 
chire ri Dios. E c'o chuka' ri vinaki' ri niquiya' quik'ij ri 
tiox. 

OBISPO: Ja rija' ri Tata'al Teuchunel ri c'o pa ruvi' jun 
nibix To'onel Xatat chire. Ja rija' chuka' ri ruvi'xal ri Aj 
Chicajel Uchuk'a' richin ri Aaron y nrejkalej ri utzil qui­
vech conojel ri e c'o chupan ri To'onel Xatat. 

OKOTANIC: Jari' nel chi tzij chi jun vinek nuben chi jun 
chic nutij pokonal. Ja chuka' ri' tok jun vinek nibe chirij 
jun chic chubanic ch'a'oj riq'uin. 

Rl OXLOK'OLAXELA': Ri Tata'ixel, ri C'ajolaxel, y ri Uxlabi­
xel. 

OYONIC: Jari' tok niya'ox jun samaj chupan ri K'ataj chire 
jun vinek. 

PALl BEL: Jun nabey ruxe'el tijonic o jun pixa'. 

PAXINEK RANIMA Y CH'UCH'UJ RUXLABAL: Jari' tok 
nik'axon ranima jun vinek coma ri rumac. 

PIXA': Jare' ri mandamientos y ri pixabanic ri nuya' ri Dios 
chique ri ralc'ual chiquito'ic. 

QUIC'OJLIBAL Rl UXLABEL: Ri c'ojlibel acuchi e c'o vi ri 
uxlabel quichin ri vinaki' e caminek chic. 

RAJAVAREN Rl DIOS: 1. Jare' ri rajavaren ri Dios chuva­
ch'ulef y chuka' chila' chicaj. 2. Jare' ri Ruk'ataj ri Jesu­
cristo quichin ri Chojlaxela' chupan ri Ruq'uisibel tak 
K'ij. 

RALC'UAL Rl SACHEL: Ri vinek ri quetaman chic ri Tata'i­
xel y ri C'ajolaxel roma ri sakil nojibel y c'ari' niquipaba' 
qui' chuvech ri kitzij y ri sakil y ye'oc ri ralc'ual ri Sata­
nas. Ri uxlabel ri e tzekelbeyon richin ri Satanas. 

RUC'AYEVAL: Ronojel ri nuben chi jun vinek nutij k'axo'n 
o nutij pokonal. 

RUJAYUL Rl ISRAEL: Conojel ri e c'o chupan ri rijatzul ri 
Israel, vi ye'alex queri' o vi xa yec'ul chupan ri rijatzul. 

RUK'AJIC PIXA': Jari' niban tok jun vinek nupaba' ri' chu­
vech ri Dios y nuk'ej ri rupixa'. 

RUK'IJUL Rl RUJACHIC CHIRONOJEL Rl UTZILEJ RUTZI­
JOL: Jun molaj juna' tok chironojel ri utzilej rutzijol ri 
Jesucristo niya'ox chique ri vinaki' chuvach'ulef. 

RUNIC'OXIC IJATZUL: Jari' niban tok jun vinek nucanoj ri 
retal ri rijatzul y nutz'ibaj can. 

RUSAMAJ Rl CH'ABALINIC: Tok jun vinek nibe chuch'a­
balixic ri utzilej rutzijol, nikabij chi rija' nuben ri samaj 
richin ch'abalinic. 

RUTINAMIT Rl SION: 1. Ri tinamit richin ri Enoc ri xc'uex 
ak'anij chicaj. 2. Ri jebelilej tinamit rubini'an Si6n ri xti­
bec'oje' chupan ri cak'o lajuj c'al juna'. 

RUTOJBALIL MAC (RI NUBEN Rl CRISTO): Ri jumul 
camelabel ri xuben ri Cristo tok rija' xutij pokonal y 
xcom richin yerosk'opij ri vinaki' chuvech ri ruk'ajonic 
pixa' ri xuben ri Adan y chiquivech ri quimac. 

RUVUJIL RICHIN JUN VINEK NOC PA Rl LOK'OLEJ 
NIMAJAY RICHIN Rl AJAF: Jun vujil ri nijiquiban chi jun 
vinek ruc'amon richin noc chupan ri lok'olej nimajay 
richin ri Ajaf. 

Rl RUXE' Rl NIMANIC: Jari' ri ch'abel ri nubij achique 
niquinimaj ri vinaki' ri e c'o chupan ri Ruk'ataj ri Jesu­
cristo quichin ri Chojlaxela' chupan ri Ruq'uisibel tak 
K'ij. Tz'ibatajinek can roma ri Jose Smith. E c'o oxlajuj 
tak ruxe' ri nimanic. 

RUXE'EL K'ATAJ: Jari' juramaj K'ataj acuchi mas niban vi 
ri ruch'abalixic ri utzilej rutzijol. Chupan ri Ruxe'el K'ataj 
e c'o vi ri Ruche'el K'ataj y chupan ri Ruche'el K'ataj e 
c'o vi ri Ruk'a' K'ataj. 

RUXE'EL TIJONIC: doctrina 

Rl RUXE'EL TIJONIC Y Rl C'ULANEN TZIJ: Las Doctrinas 
y Convenios Jun chique ri nabey tak vuj richin ri K'ataj. 
Ruc'uan ri achique xuc'ut ri Dios chuvech ri Jose Smith 
y chiquivech ch'aka' chic profeta'i' chupan ri K'ataj. 

RUYA'IC K'ABAJ PA RUVI' JOLOMAJ: Jari' jun lok'olej 
takbel ri niban tok jun achin ri nic'uan ri k'atbel tzij 
nuya' ruk'a' pa ruvi' jun chic vinek. 

SACHIBEL: Tok nisach ri kitzij nikabij sachibel chire. 

SAKIL NOJIBEL: 1. Tok ri Dios nusakirisaj ri runojibal jun 
vinek. 2. Tok jun vinek nusakirisaj ri runojibal jun chic 
vinek. 3. Ri sakil nojibel petenek c'a riq'uin ri Uxlabixel. 

SAMAJ: mayordomfa, oficio 

SATANAS: Lucifer, ri itzel vinek. Jare' ri itzel vinek ri nupa­
ba' ri' chuvech ri rubeyal richin colotajic. 

SION: 1. Acuchi e c'o vi ri c'o ch'ajch'oj quic'u'x. 2. Ri 
turusan c'ojlibel richin molotajic. 

Rl SIPANIC Rl E RICHIN Rl UXLABIXEL: Ri sipanic ri yepe 
riq'uin jun vinek tok nuc'ul ri Uxlabixel. E c'o ri sipanic 
richin lok'olej k'alajirisanic, richin ch'abel, richin jiquiba­
nic, y ch'aka' chic. 

Rl SIPANIC RICHIN Rl UXLABIXEL: Ri ruk'ij jun vinek ri 
c'o chupan ri K'ataj richin chi ri Uxlabixel c'o riq'uin y 
nuto'. Ri vinek c'o re k'ij re' xa vi utz ri ruc'aslen. 

Rl SUJUBEL RICHIN MEVEY: Jare' ri puek ri nuya' jun 
vinek chire ri K'ataj chiquito'ic ri meba'i'. Jare' ri puek ri 
man nisach ta richin nilok' va'in tok ri vinek nimevayin. 

TAKBEL: Jun lok'olej banobel ri nic'atzin richin chi jun 
vinek nuc'ul ri c'aslen jumul. 

TAKONAXEL: Jare' jun takon petenek riq'uin ri Dios. 

TIJOXEL: Jun vinek ri nitzekelben. 

TOJONEN: Tok jun vinek nuben oyoval chirij jun chic. 

Rl TURUSANIC Rl NUYA' Rl NIMA'TATA'AL: Ri turusanic 
ri' nuk'alajirisaj ri rijatzul ri vinek ri nic'ulun richin. Chu­
ka' nuya' chire pixabanic y jebel tak sujunic. 

Rl TZAKINEN RICHIN Rl VINEK: Jari' xban tok ri man 
camel ta ch'aculaj nijalatej y noc camel. Jare' xc'ulva­
chitej tok ri Adfm y ri Eva xquitij ruvech che' ri ch'a'oj 
rij. 

TZEKETAJIC: Jari' tok jun vinek nuc'ul ri c'aslen jumul 
chupan ri nabey c'ojlemal riq'uin ri ru familia. 

TZOLIBEL C'U'X: Tok ri vinek nuya' can ri mac y nujel ri 
ruc'aslen richin nunimaj y nutakej ri rutijonic ri Colonel, 
nikabij chi xtzolin pe ruc'u'x. 

TZOLIJITAJIC, CAMULUNIC: Jari' tok ri Ajaf nuya' pe chic 
cheronojel ri utzilej rutzijol chuvach'ulef. 

TZOLINIC: Jari' nel chi tzij chi tok jun vinek nimacun, 
nic'atzin chi nutij ruk'ij chutzolixic ri achique xsach roma 
ri rumac. 

TZ'AKATISANIC: 1. Jari' ri chojmilal ri nuc'ul jun vinek tok 
nuben ronojel ri nitiquir richin yerutakej ri rupixa' ri Dios. 
2. Ri rubanobal ri Chicajel Tata'ixel y Jesucristo. 

UTZILEJ RUTZIJOL: 1. Jare' ri "buenas nuevas", ri ruc'as­
len, y ri rutijonic ri Kacolonel. 2. Jare' ri etamabel, ri 
pixa', ri c'ulanen tzij, y ri takbel ri nic'atzin chike rich in 
nikach'ec ri colotajic y ri tzeketajic. 

Rl UXLABIXEL: Rija' jun lok'olej achin ri espfritu rubani­
quil. Rija' ri rox chique ri e c'o chupan ri Oxlok'olaxela'. 

VAYIJAL: Tok manek vayinic, nikabij chi nuben vayijal. 

JUN VINEK Rl C'O CHUPAN Rl K'ATAJ: miembro de Ia 
Iglesia 

Rl VUJ RICHIN Rl MORMON: Jare' jun lok'olej vuj ri nutzi­
joj ri xquibanala' ri vinek ri e c'o America ojer can tok 
c'a manjani talex ri Jesus. C'amatajinek pe c'a chupan 
ri xaxilej tak k'ana ch'ich' roma d Jose Smith. Ruc'amon 
ri tz'aket utzilej rutzijol ri Jesucristo. 

XIBALBAY: 1. Jari' ri c'ojlibel acuchi ri cuxlabal ri itzel tak 
vinaki' nicoyobej vi ri ruq'uisibel k'atbel tzij. 2. Ri poko­
nal ri niquitij ri vinaki' chiquitojic ri quimac. 3. Ri quic'oj­
libal ri itzel vinek y conojel ri e c'o riq'uin. 

YA'OL LOK'OLEJ RUTZIJOL: profeta Jun achin takon 
roma ri Ajaf richin noc jun jiquibanel chirij ri Jesucristo. 
Tok nibix "Ri Ya'ol Lok'olej Rutzijol", jari' ri Ruvi'xal ri 
Ruk'ataj ri Jesucristo quichin ri Chojlaxela' chupan ri 
Ruq'uisibel tak K'ij. 

YIC'UMANINEK AJAVAREN: Ri nabey ajavaren quichin ri 
oxi' rajavaren ri Dios. Jari' acuchi c'o vi ri Dios y ri 
vinaki' ri e ruc'amon richin yec'ase' riq'uin. 

YUK'BEL (ITZEL): Ronojel ri niyuk'un kichin richin nikaben 
ri man utz ta. 

YUPUYUTINEK AJAVAREN: Ri rox ajavaren quichin ri oxi' 
rajavaren ri Dios. 

